
Pasiuna
Ang mga pagsulay sa rehimeng US-Arroyo nga maghimo og

usa ka balaud "batok-terorismo" sukad pa niadtong 2001 pi-
la ka beses na nga nababagan sa kusog ug kaylap nga pagsupak
sa katawhang Pilipino. Apan luyo sa hugot nga pagsupak, gipu-
gos sa rehimeng Arroyo nga maaprubahan kining balaura. Niad-
tong Oktubre 2005 pa kini nga giilang "prayoridad", subay sa dik-
tar sa agalong imperyalismong US ug sa desperasyon sa rehimen
nga makakapot sa gahum.  

Dugay na nga gidusô ni US President George W. Bush nga
maaprubahan sa Pilipinas ang usa ka anti-teroristang balaud nga
hulmado sa Patriot Act sa US. Buot sa US nga anaay sumpay nga
ligal nga instrumento sa Pilipinas ang pangkalibutang "gubat ba-
tok-terorismo" niini. Niadtong Disembre 2005, mi-anhi pa sa
Pilipinas si US Director for National Intelligence John Negro-
ponte aron papaspasan nga mahimo na kining balaud. 

Subay usab sa kagustohan sa US, gipaspasan ni Arroyo ang
paghimo og balaud "batok sa terorismo" aron madungan sa pag-
tukod sa ASEAN Convention on Anti-terrorism sa miting niini sa
Cebu.  

Si Juan Ponce Enrile, pasistang ministro sa diktaduryang
Marcos, ang nag-unang nagsulat sa balaudnon nga "batok-tero-
rismo." Ginganlan kini og "Human Security Act" (HSA) o "bala-
ud alang sa tawhanong seguridad" aron takoban ang kabangis ni-
ini. Sa espesyal nga sesyon nga gipatawag sa Malacañang, gi-
aprubahan kini sa Senado niadtong Pebrero 8, 2007 ug sunod
usab nga gipalig-on sa Kongreso niadtong Pebrero 19. Nag-
panikad pag-ayo si Arroyo nga pirmahan kini niadtong Marso 6.

Mipabor niini ang mayorya sa mga senador, lakip si Sen.
Aquilino Pimentel, human pag-aprubar sa 96 sa 98 sa mga
amyenda niya sa giingong balaud. Nagtuo si Pimentel nga
"nawad-a'g ngipon ang balaud" sa pagsulod sa maong mga
amyenda.

Apan kung tugkaron, pakonswelo o ulog-ulog lamang ang
mga gihimong pag-amyenda. Gitabonan lamang niini ang mga
probisyon sa HSA nga naghatag og lapad nga gahum sa gobyer-
nong Arroyo nga magsabwag og terorismo sa estado, bisan pa nga

mas lapad pa unta ang buot niini nga makuha. Lakip niini ang
daw balaud militar nga gahum nga idetine (itanggong sa preso-
han) og hangtud tulo ka adkaw ang usa ka gikatahapang "tero-
rista" nga walay gisang-at nga kaso (nga ang una gani nga gipa-
ngayo sa mga opisyal ni Arroyo dili mokubos sa 30 ka adlaw).

Sa Senado, bugtong sila Sen. Consuelo "Jamby" Madrigal ug
Sen. Mar Roxas ang mibotar batok sa HSA. Nagsang-at usab si
Magrigal og reklamo sa International Parliamentarians Union ug
sa United Nations Office of the High Commissioner on Human
Rights (UNOHCHR) batok sa HSA. Isip tubag, nagpahayag ang
UNOHCHR nga lapas ang HSA sa Universal Declaration of Hu-
man Rights sa United Nations ug mga kombensyon niini, sa par-
tikular ang International Covenant on Civil and Political Rights.
Nagpadayag usab ang UNOHCHR og kabalaka sa ibunga niini
nga mga pagligis sa tawhanong katungod sa Pilipinas.

Niining Marso 12, nanawagan diha sa gobyernong Arroyo ug
sa Kongreso sa Pilipinas si Martin Scheinin, United Nations Rap-
porteur on the Promotion and Protection of Human Rights and
Fundamental Freedoms while Countering Terrorism, nga subling
tun-an ang balaud ug usbon kini o kundili man dayonan na kini
pagbakwi usâ pa kini mahimong epektibo. 

Padayon ang pagkaylap sa pagsupak sa HSA. Miapelar kang
Arroyo niining Hulyo 9 si Archbishop Angel Lagdameo, presi-
dente sa Catholic Bishops Conference of the Philippines (CBCP),
nga irekonsidera ang HSA. Nagpasaka na og balaudnon si
Senador Madrigal para ibasura ang HSA, nga niya pa pinakapeli-
groso nga balaud nga naaprubahan sa Kongreso sa Pilipinas.
Samtang, lain-laing grupo sa mga abogado ang nagplano nga
magsang-at og kaso sa Korte Suprema aron pangayoon ang pag-
wagtang sa HSA.

Luyo niining kaylap nga pagsupak, nagmagahi gihapon si Ar-
royo. Gideklarar niya nga ipatuman na ang HSA oras nga mahi-
mo na kining epektibo sa Hulyo 15.



SUKWAHI kaayo ang paghi-
ngalan sa balaud batok-terorismo
og "Human Security Act" nga
adunay tumong kuno nga "pro-
tektahan ang mga lumulupyo ug estado batok sa terorismo." 

Sa pagkatinuod, ang pinakatumong sa HSAmao ang labaw pang
pagsabwag sa estado og pasistang terorismo batok sa lumulupyo.

Ang HSA sa esensya usa ka hingpit nga pasistang balaud. Pinaa-
gi niini, mapatunhay ang dili deklarado nga balaud militar. Gihata-
gan niini og lapad nga gahum ang reaksyonaryong estado nga gami-
ton ang mga pasistang instrumento (militar, kapulisan, mga korte ug
bilanggoan) aron magsabwag og mas grabi, kaylap ug plantada-
hay'ng "terorismo" batok sa lumulupyo.

ANG HSA usa ka balaud nga
nagtakda og mga silot alang sa
giila niining krimen sa "teroris-
mo." Ang HSA maoy kinauna-

han nga balaud sa Pilipinas mahitungod sa terorismo. 
Sumala sa HSA, giila karon nga "terorismo" ang nagkalain-

laing krimen nga napatik sa Revised Penal Code ug nagkadaiyang
balaud ug dikreto kung ang maong mga krimen gihimo aron
"magsabwag ug magmugna og kahimtang sa kaylap ug dili ordi-
naryo nga kabalaka ug kagubot sa han-ay sa lumulupyo aron
pwersahon ang gobyerno nga tumanon ang usa ka iligal nga pa-
ngayo." 

Lakip sa mga aktong kriminal nga giila nga "terorismo"subay
sa kahulogan sa HSA mao ang pagpamirata, rebelyon o in-
sureksyon, kudeta, pagpatay, pagpangidnap, grabing iligal nga
detensyon, pangdaot og propidad, pagpanilab, hijacking, iligal
nga pagtipig og mga pusil ug uban pa. Masilotan og dili mokubos
sa 40 ka tuig sa pagkabilanggo (tumbas sa tibuok-kinabuhi nga
pagkapreso) nga walay kahigayonan nga makapag-parole ang si
kinsa man nga mahukman nga sad-an, samtang ang mga kakun-
sabo (accomplices) pagasilotan og 17 hangtud 20 ka tuig nga
pagkabilanggo. 

Unsa ang Human
Security Act?

Unsa sa esensya
ang HSA?



Puno ang HSA og mga
probisyon nga direktang
nagyatak sa mga sibil
nga katungod ug
tawhanong katungod.

Nag-una niini ang mga mosunod: 
Pagpaniktik. Ubos sa HSA, gihimong malangkobon ang

katungod sa estado nga maniid o maniktik batok sa mga organi-
sasyon nga gikategorya nga "terorista" o mga giingon nga suspek
sa "terorismo." Giwahing sa HSA bisan ang limitado nga pro-
teksyon nga napatik sa "Anti-wiretapping Law." 

Bisan ang mga gisuspetsahang nagtabang o nagsuporta sa
mga suspetsadong terorista mahimong panid-an sa kapulisan
pinaagi sa pag-tap o pagpaminaw sa mga pribadong komunika-
syon pinaagi sa kahimanan nga pangsurbilans. 

Ang paghimong ligal sa pagsurbilans sa gipangsuspetsahan

Sulabing gihimong malangkobon sa HSA ang kahulogan sa
"terorismo" busa bisan ang lehitimong pagpadayag o paglunsad og
mga demonstrasyon sa kadalanan mahimong ilhon nga "teroristang"
krimen sa pangatarungan nga ang maong aksyon "nagmugna og dili
ordinaryong kabalaka ug kagubot."

Sa panukaranan sa HSA, mahimong idili ang mga lehitimong
organisasyon pinaagi sa paghingalan kanila nga mga "terorista" o
kaha dunay kalambigitan sa mga "terorista." 

Ang prinsipal nga tumong sa HSA mao ang paggamit sa kinati-
buk-ang kabangis sa estado aron sumpuon ang mga pwersang pa-
triyotiko, demokratiko ug progresibo ug pig-otan ang pakigbisog sa
ligal nga natad ug parlamentaryo. Ang paghimo niining balaura
kabahin sa nagtunhay nga pangkinatibuk-ang kontra-rebolusyona-
ryong kampanya sa rehimeng Arroyo ubos sa Oplan Bantay Laya II.

Sa pangkalibutang konteksto, kabahin usab kini sa teroristang
gubat nga gilunsad sa imperyalismong US sa lain-laing dapit sa
kalibutan, lakip na ang Pilipinas. Giila sa US ang Pilipinas isip
"ikaduhang nataran" sa pangkalibutang "anti-teroristang gubat" nii-
ni.

Unsay mga nag-
unang probisyon

sa HSA?



Praymer sa Human Security Act 7

nga "terorista" ug ang pagpaminaw ug pagrekord sa mga otoridad
sa mga istoryahanay o/ug komunikasyon tali sa mga "terorista"
ug ila kunong kakunsabo paglapas sa katungod sa pribadong ko-
munikasyon sa matag indibidwal. Nahipatik kini nga katungod sa
International Covenant on Civil and Political Rights sa United
Nations ug gigarantiyahan bisan sa Artikulo III, Seksyon 3 sa
konstitusyon sa reaksyonaryong estado. 

Wala'y kinutuban nga detensyon ug pagdakop nga walay
mandamyento de aresto. Nahipatik sa Seksyon 18 nga bisan
walay mandamyento de aresto, mahimong dakpon ang usa ka sus-
petsadong "terorista" ug presohon og tulo ka adlaw nga walay
gisang-at nga kaso batok kaniya.

Sumala usab sa Seksyon 19, sa panahon nga anaay nagbung-
aw o aktwal na nga nahitabong "teroristang" ataki, mahimong
molapas sa tulo ka adlaw ang pagkapreso subay sa pagtugot sa
mga opisyales nga walay gahum panghukmanan o judicial pow-
er, susama kuno sa mga "Human Rights Commission" sa ang-ang
munisipyo pataas. 

Kining mga probisyona sa HSA tin-aw nga paglapas sa pun-
damental nga tawhanong katungod batok sa iligal ug lungtad nga
detensyon nga walay tin-aw nga kaso. Ang paghatag og katungod
sa mga opisyal sa gobyerno nga walay gahum panghukmanan
naghatag-dalan usab sa sulabi nga pag-abusar sa mga opisyal sa
gobyerno.

Sa pagkatinuod, bisan karon, wala gihapon sunda sa mga
pwersang pangseguridad, militar ug kapulisan sa estado ang un-
samang takdang gidaghanon sa adlaw sa pagpreso sa mga "sus-
pek" nga wala nasang-ati og kaso. Daghan ang nahiagom niining
kahimtanga nga miabot og binulan o kapin pa, ug mas midaghan
pa karon ang mga kaso sa pagkuut aron ipsotan o likayan ang mga
napatik sa balaud. Niining ulahing pito ka bulan sukad nga na-
ngatungdanan si Arroyo, hapit usa ka libo na nga mga aktibista ug
mga tigsuportar sa demokratikong kalihukan ang gipamatay sa
mga pasistang pwersa sa estado.

House arrest. Sumala sa Seksyon 26, bisan gisuspetsahan pa
lamang, ug bisan walay tin-aw nga ebidensya nga nakasala, mahi-



Sumala sa Seksyon
53-54, ang pagpatuman
sa HSA dumalaan sa
Anti-Terrorism Council
(ATC) ubos sa pangki-
natibuk-ang pagpangu-
lo sa Executive Secre-

tary. Ang ikaduhang pangulo niini mao ang kalihim sa Department
of Justice. Lakip usab sa ATC ang National Security Adviser ug
mga kalihim sa Department of Foreign Affairs, National Defense,
Interior and Local Government ug Finance. Samtang, modawat og
reklamo batok sa mga pulis ug uban pang tigpatuman sa balaud ang
Grievance Committee nga langkoban sa Ombudsman, Solicitor
General ug DOJ undersecretary.

Sukwahi kaayo diin ang gitudlo nga mga membro sa Anti-Ter-
rorism Council mao gihapon ang kasamtangang naglangkob sa
Cabinet Oversight Committee on Internal Security—ang mga

mong imando sa usa ka korte ang pagpailalom sa usa ka "suspek"
sa "house arrest" o kutuban ang iyang pagbyahe sulod lamang sa
usa ka syudad o munisipyo. Subay sa HSA, mahimong did-an sa
korte ang maong suspetsado nga mogamit og cellphone, telepono,
email, kompyuter, internet o bisan unsa pang matang sa komu-
nikasyon.

Kining mga probisyona sa HSA lapas sa katungod sa gawas-
nong pagbyahe. Ingon usab, sa pagpahamtang sa giingon nga silot
o paglimitar sa katungod bisan pa nga walay lig-on nga ebiden-
sya, gilapas sa HSA ang prinsipyo nga ang usa ka tawo ilhon nga
inosente hangtud nga dili mapamatud-an atubangan sa korte nga
siya sad-an. 

Pag-utingkay ug pagkontrol sa mga deposito, account ug
rekord sa bangko. Ubos sa Seksyon 27-30, ang mga elemento sa
kapulisan gitugotan nga utingkayon ug kontrolon ang mga depo-
sito, account ug rekord sa bangko o institusyon-pinasyal sa suspek
sa "terorismo" hangtud sa punto nga masekwester (ma-imbargo) o
kaha did-an ang paggamit sa maong mga account ug rekord.

Kinsa'y molangkob
sa ahensya nga
magpatuman sa

HSA?



GAMITON sa rehimeng Ar-
royo ang HSA aron mugnaon
o palig-onon ang klima sa ka-
hadlok ug magsabwag og
kalisang nag-una batok sa lig-
al nga demokratikong kalihukan ug labaw'ng pasamoton ang kon-
tra-rebolusyonaryong gubat niini. Sama sa gibasura na nga anti-
subversion law, gamiton sa rehimeng Arroyo ang HSA aron ilhon
nga krimen ang pagrebelde ug ihikaw niini sa katawhan ang
katungod  nga depensahan ang kaugalingon batok sa pag-
panumpo.

Usa sa mga plano nga unang lakang sa rehimeng Arroyo ang
paggamit sa HSA aron ideklara nga "terorista" ug himuong iligal
ang Partido Komunista sa Pilipinas ug Bagong Hukbong Bayan.
Ang ingon nianing lakang gamitong basehan aron hinganlan
usab nga "terorista" ang mga militante, patriyotiko, demokratiko
ug progresibong organisasyon pinaagi sa paglambigit niini diha
sa PKP ug BHB.

Sa ingon niining pamaagi, ang HSA magsilbing mangtas nga

gibantog nga militarista ug lunud-patay'ng reaksyonaryo nga sila
Executive Secretary Eduardo Ermita, Secretary of Justice Raul
Gonzalez ug National Security Adviser Norberto Gonzales. Sila ang
mga nag-unang utok sa pagsabwag og terorismo ug paglunsad og
walay puas nga kampanya sa pagpamatay ug pagpanumpo sa mga
demokratikong pwersa, matubayon nga oposisyon ug katawhan.

Pinaagi sa ATC, laoman nga himuong labaw nga walay renda
ang mga ataki batok sa mga aktibista, abogado, taga-simbahan,
membro sa masmidya ug uban pang pwersa nga nakigbatok sa re-
himeng Arroyo.

Tungod sa duguong kamut nila nagsukad ang pagpatuman sa
anti-teror nga balaud, nagbung-aw ang dugan pang pasistang
paglapas sa tawhanong katungod. Subay sa HSA, sa usa ka
pagkumpas sa Anti-Terrorism Council, si kinsa man mahimong
akusaran nga "terorista" ug trataron segun sa mga napatik nga pa-
sistang probisyon.

Unsaon paggamit
ni Gloria Arroyo
ang HSA?



GINAMIT ang sulabi nga
malangkobon niining kahu-
logan sa "terorismo", ang
nagkalain-laing dagway sa
lehitimong lihok-protesta sa

katawhan mahimong santaon subay sa HSA. Mahimong ilhon nga
"terorismo" ang mga malinawong demonstrasyon batok sa rehi-
men ug ilabina ang mga daw higanti nga lihok-masa sama sa peo-
ple power—nga salikwaot tungod kay mao gihapon kining lihoka

kontra-rebolusyonaryo ug pasistang instrumento nga matandi sa
balaud militar ni Marcos. Gamiton kini ni Arroyo aron bangotan
ang mga lumulupyo ug sumpuon ang ilang kalihukang masa.
Hinganla'g "terorismo" ang paglihok ug panawagan para paluwa-
ton o palagpoton si Arroyo aron hataga'g rason ang pagbungkag
sa mga lihok-protesta ug sulayan pagsumpo sa paglapad niini.

Gamiton usab sa rehimeng Arroyo ang HSA aron hawanan
ang dalan paingon sa pagpaabanti ug pagpalusot sa Charter
Change (pag-usab sa konstitusyon).

Ang mga gihingusog niini nga pag-usab sa batakang balaud
moligalisa sa bangis nga pagpugong ug pagpig-ot sa oposisyon.

Kahataga'g dalan niini ang mas daghan pang reaksyonaryong
probisyon pabor sa mga negosyanteng lokal ug langyaw.

Gilaoman nga mugnaon sa HSA ang hinanduraw nga istabi-
lidad bugti sa suporta gikan sa langyaw'ng negosyo ug timbang
niini nga dakong negosyong komprador sa nasud. Ang mga lihok-
protesta alang sa pagpa-umento sa suholan, reporma sa yuta ug
pagpanalipod sa patrimonya pagasumpuon aron mahiluna ang
dagkong langyaw ug komprador nga mamuhunan ug makuha o
mapabilin ang suporta nila alang kang Arroyo.

Gamiton usab ni Arroyo ang HSA aron ipakita ang kamati-
nud-anon sa "gubat batok-terorismo" sa US aron makab-ot usab
niya ang bendisyon sa iyang imperyalistang agalon ug suporta sa
pagpabilin niya sa gahum. Gilaoman usab ni Arroyo nga pada-
yon siyang makakuha og ayuda-militar gikan sa US ug suporta
alang sa AFP modernization.

Unsaon paggamit
sa HSA batok sa

kalihukang masa?



ANG duguon nga rekord sa re-
himeng Arroyo sa dinaghang
paglapas sa tawhanong katun-
god dugang mosamot oras nga
ipatuman kining balaura.

Kining balaura mao ang
mosilbing ligal nga payong sa na-
sudnong kampanya sa ekstrahud-
isyal nga pagpamatay ug pagpanumpo sa rehimen sa katawhan. Ligal
nga lisensya kining balaura alang sa mga death squad sa gobyernong
Arroyo nga direktang gidumalaan sa kadagkoang opisyales sa seguri-
dad ug militar sa rehimen aron pasamoton ang mga ekstrahudisyal nga
pagpamatay, pagpanguot, pagbilanggo, pagtortyur, pagpanumpo ug
uban ang kabangis batok sa mga progresibong pwersa ug katawhan.

Ligsan niini ang mga probisyon sa Comprehensive Agreement on
Respect for Human Rights and International Humanitarian Law
(CARHRIHL) ug ang mga pangkalibutang tawhanong balaud, lakip
na ang Universal Declaration of Human Rights sa United Nations ug
mga kombensyon niini bahin sa tawhanong katungod, ingon usab ang
Geneva Conventions sa 1951 mahitungod sa sibilisadong kondukta sa
gubat.

Direkta niining lapason ang indibidwal ug kolektibong katungod
sa katawhan ug mga komunidad batok sa dili makatarunganong pag-

ang nagbutang sa gahum sa kasamtangang gikasilagang rehimen.
Ang mga welga sa mga mamumuo, pakigbisog sa mga mag-

uuma batok sa mapahimuslanong mga agalong yutaan, boykot sa
iskwelahan sa mga istudyante ug protesta sa katawhan bahin sa
nagkalain-laing katilingbanong isyu mahimong ikategorya isip
akto sa "terorismo." Busa, sumpuon ang mga lihok protesta batok
sa estado sa mga pabrika, iskwelahan ug komunidad ug daw
mopailalom sa balaud militar kining mga lugara. Laoman nga
mahimong labaw'ng bangis ang pagpanumpo batok sa mga ak-
tibistang naglihok sa ligal nga nataran. Labaw'ng mograbi ang sis-
tematikong pagsumpo sa mga rali ug uban pang lihok protesta.
Modaghan ang mga kaso sa ekstrahudisyal nga pagpamatay, pa-
turagas nga pag-aresto ug lakip ang mga sikretong pagdagit.

Unsa ang epekto
niining balaura
sa kahimtang sa
tawhanong katu-
ngod sa nasud?



NAGSILBING dako
ug bug-at nga ligal
nga babag ang HSA
sa pag-abanti sa
panaghisgot-kalinaw.

Dugang niining gihimong subidahon, kundili man imposible, ang
posibilidad nga moabanti pa ang panaghisgot. Dugang ang HSA
sa daan nang babag nga pagpangilabot sa US ug paglakip niini sa
PKP, BHB ug kang Prof. Jose Ma. Sison, Senior Political Consul-
tant sa NDF, sa talaan niini sa mga "terorista." Ang hisgotanan
bahin niining listahan mao ang nag-unang babag sa panaghisgot-
kalinaw sukad pa niadtong 2004.

Oras nga pormal na nga ideklara nga "terorista" sa rehimeng
Arroyo ang PKP, BHB ug NDF ubos sa HSA, mawagtang ang
tanang kasabutan nga daan nang gipalig-on sa proseso sa panaghis-
got-kalinaw. Gawas pa niini, ang HSA sukwahi sa mga probisyon
mahitungod sa tawhanong katungod nga napatik sa CARHRIHL.

Laoman nga labaw pang himuong balenada sa rehimeng Ar-
royo ang Joint Agreement on Safety and Immunity Guarantees
(JASIG), usa sa mga nag-unang kasabutan nga gipalig-on sa
panaghisgot-kalinaw ug maoy naghatag-proteksyon sa mga ka-
gawad sa panel sa NDF ug GRP nga lambigit sa panaghisgot. Sa
pagkatinuod, si Prof. Jose Ma. Sison una nang gikampanya sa re-
himeng Arroyo sa US ug Europe nga malakip sa talaan sa mga
"terorista." Pinaagi sa HSA, sigurado kaayo nga labaw'ng pig-otan
sa rehimeng Arroyo si Professor Sison ug uban pang mga
negosyador ug konsultant sa NDF sa panaghisgot-kalinaw.

Sa paghimo'g balaud sa HSA, gipamatud-an lamang sa rehi-

ukadyang. Wagtangon niini ang mga garantiya niining maong mga
katungod batok sa unsamang iligal nga operesyon sa mga ahensya sa
Gobyerno sa Republika sa Pilipinas (CARHRIHL, Part III, Art. 2, No.
6). Ingon usab, hikawan usab ang katawhan og katungod sa paggamit
sa pribilehiyo sa writ of habeas corpus ug batok sa dili
makatarunganon ug walay basehan nga pagkabilanggo (CARHRIHL,
Part III, Art. 2, No. 5).

Unsa ang 
implikasyon sa HSA sa
panaghisgot-kalinaw?



TALIWALA sa sula-
bing pangkalibutang
pagkahimulag sa im-
peryalismong US ug sa
teroristang gubat sa gobyernong Bush sa ngalan sa anti-teroris-
mo, anaay talagsaon nga kamahinungdanon alang niini nga
himuong balaud sa itoy nga gobyerno sa Pilipinas ang HSA. Pag-
pakita kini og suporta sa itoy nga rehimen sa imperyalistang aga-
lon nga sulabing gikasilagan sa tibuok kalibutan.

Gawas pa niini, magamit ang HSA ug ang "gubat batok-tero-
rismo" aron kahataga'g rason ang padayon nga pagplastar og mga
tropang Amerikano sa Pilipinas. Labaw lamang mahatagan og
buylo ang gihimong mga operesyong militar ug operesyong
paniktik sa US batok sa mga rebolusyonaryong pwersa sa Pili-
pinas.

Ang HSA gamiton usab aron sumpuon ang mga anti-im-
peryalistang pakigbisog ug mga masang pakigbisog ug segurohon
ang interes sa mga langyaw'ng monopolyo kapitalista sa Pili-
pinas. Busa, labaw lamang niining palig-onon ang pagpaka-itoy
sa nagtunhay nga estado sa Pilipinas ug ang hugot nga kontrol sa
US sa politika, ekonomiya, militar ug mga hisgotanang pangse-
guridad sa nasud.

Nanawagan ang Par-
tido sa tanang mga
demokratikong pwersa ug
tibuok katawhang Pilipino
nga hingpit nga molihok

aron batokan ang Human Security Act sa 2007.
Ang pakigbisog aron ibasura ang HSA hugot nga nakaangkla

sa pakigbisog aron taposon ang pasistang paghari sa rehimeng
US-Arroyo.

1. I-asdang ang kalihukang masa ug palapdon ang

meng US-Arroyo nga dili kini interesado sa tinuod ug malanaton
nga kalinaw.

Unsa ang kaayohan
sa US sa HSA?

Unsaon pagbatok
sa katawhang

Pilipino sa HSA?

Hugot ug agpason nga
tahas sa rebolusyonaryong
kalihukan nga himuon ang
tanan nga angay'ng pamaa-
gi aron supakon ug batokan

ang HSA ug ang pagsabwag og terorismo sa estado. Nag-una na
niini ang pagpangulo sa katawhan aron i-asdang ang makaylapon,
kusog ug walay puas nga pakigbatok sa HSA.

Isip tubag usab sa paghimo'g balaud sa HSA, padayon nga pa-
sunsonon ug pakusgon sa BHB ang mga taktikal nga opensiba sa
tibuok nasud. Ang matag taktikal nga opensiba magsilbing bug-at
nga tampo sa pagsilot sa rehimeng Arroyo ug mga bata-bata nii-

nagkahiusang prente batok sa HSA, lakip ang mga demokrati-
kong organisasyong pangmasa, mga progresibong partido, mga
organisasyon nga nagpasiugda sa mga sibil nga kagawasan ug
tawhanong katungod, mga anaa sa pangpolitikang oposisyon ug
tanang uban pang organisasyon, grupo ug indibidwal nga mahi-
mong madani niini.

2. Ilantad ang pasistang unod ug tumong sa HSA. Gami-
ton ang mga pangpubliko ug uban pang porum sa hisgotanan,
masmidya, internet ug tanang uban pang posibleng pamaagi sa
pagpropaganda sa mga iskwelahan, komunidad, pabrika ug uban
pa aron ibutyag sa mabagang masa sa katawhan ang idulot pa ni-
ini nga pagsumpo sa mga sibil nga katungod ug labaw pang pag-
paantos sa entero katawhan.

3. Maglunsad og tanang posibleng dagway ug mamug-
naong pamaagi sa protesta. Kinahanglan nga maglunsad og
nagkadako nga mga protesta sa kadalanan, iskwelahan, pabrika
ug mga komunidad aron ipakita ang kasilag ug pagsupak sa HSA.

4. Palapdon ang pangkalibutang pagpanghimaraot diha
sa rehimeng Arroyo pinaagi sa pagbutyag sa duguong rekord
niini sa paglapas sa tawhanong katungod. Danihon ang
nagkalain-laing organisasyon, ahensya ug personalidad nga
makighiusa sa katawhang Pilipino ug magpadayag og pagsupak
sa HSA ug sa pasistang pagpanumpo.

Unsa ang 
rebolusyonaryong

tubag sa HSA?

ni nga maoy utok ug tigpatuman sa kampanya sa pangpolitikang
pagpamatay, terorismo ug uban pang kabangis batok sa
katawhan.         


